
					এই পাতাটির মুদ্রণ সংশোধন করা প্রয়োজন। 
२४० রবীন্দ্র-রচনাবলী
রামচন্দ্র। (আরো ক্রুদ্ধ হইয়া) রামচন্দ্র রায়ের অপমান ! তুই বেটা, আমার নাম করে ভিক্ষা চাইতে গেলি, আর প্রতাপাদিত্য দিলে না ! এতবড়ো অপমান আমাদের বংশে আর কখনো হয় নি। রামমোহন। (নত শির তুলিয়া) ও কথা বলবেন না। প্রতাপাদিত্য যদি না দিতেন, আমি যেমন করে পারি। আনতুম। প্রতাপাদিত্য রাজা বটেন, কিন্তু আমার রাজা তো নন ।
রামচন্দ্র। ওরে হতভাগা বেটা, তবে হল না কেন ? (রামমোহন নীরব) রামমােহন, শীঘ্ৰ বল। রামমোহন । মহারাজ, তার ভাই আজ কারাগারে । V. রামচন্দ্র । তাতে কী হল ? 'w, রামমোহন । ভাইয়ের এই বিপদের দিনে তাকে একলা ফেলে চলে আসেন, এমন মা কি আমার ? রামচন্দ্র । বটে ! আসতে চাইলেন না বটে ! আমার লোক গিয়ে ফিরে এল ! রামমোহন। রাগ করেন কেন মহারাজ ! রাগ যদি করতে হয় তা হলে যারা আপনার বুদ্ধি নষ্ট করেছে তাদের উপর রাগ করুন । k
রামচন্দ্র । তার মানে কী হল ? রামমোহন। যুবরাজ যে আজ বন্দী তার গোড়াকার কথাটা কি এরই মধ্যে ভুললেন ? এ-সমস্ত তো আমাদেরই জন্যে ! এমন স্থলে আমাদের মহারানীমাকেও তো জোর করে বলতে পারলুম না যে আমাদের কর্মের ফল তোমার ভাইয়ের উপরে চাপিয়ে তুমি চলে এসো।
রামচন্দ্র। বেরো বেটা, বেরো তুই ! এখনই আমার সুমুখ হতে দূর হয়ে যা । ] রামমোহন । যাচ্ছি মহারাজ ; কিন্তু এ কথা বলে যাব যে, সতীলক্ষ্মী যদি এবার তার ভাইকে ছেড়ে চলে আসতেন তা হলে তার স্বামীর পাপ বৃদ্ধি হত- সেই ভয়েই তিনি হৃদয় পাষাণ করে রইলেন, আসতে পারলেন না ।
[প্ৰস্থান মন্ত্রী । মহারাজ, আর-একটি বিবাহ করুন ।
দেওয়ান। মন্ত্রী ঠিক কথাই বলেছেন। তা হলে প্রতাপাদিত্য এবং তঁর কন্যাকে উপযুক্ত শিক্ষা দেওয়া হবে । ་་
রমাই। এ শুভকার্যে আপনার বর্তমান শ্বশুরমশাইকে একখানা নিমন্ত্রণপত্ৰ পাঠাতে ভুলবেন না, নইলে কী জানি তিনি মনে দুঃখ করতে পারেন।
সকলে । হিঃ হিঃ হিঃ হিঃ ! হাঃ হাঃ ! হােঃ হেঃ হােঃ ! রমাই। বরণ করবার জন্য এয়োস্ত্রীদের মধ্যে যশোরে আপনার শাশুড়িঠাকরুনকে ডেকে পাঠাবেন ; আর মিষ্টান্নমিতরে জনঃ- প্রতাপাদিত্যের মেয়েকে যখন এক থাল মিষ্টান্ন পাঠাবেন তখন তার সঙ্গে দুটাে কঁচা রম্ভা পাঠিয়ে দেবেন। ।
झाभाष्ठ्यः । 'शिः शिः शिः शिः ! शः शः !
[সভাসদগণের হাস্য । সকলের অলক্ষ্যে ফর্নাণ্ডিজের প্রস্থান দেওয়ান । তা মিষ্টান্নমিতরে জনাঃ, যদি ইতর লোকের ভাগ্যেই মিষ্টান্ন থাকে তা হলে তো যশোরেই সমস্ত মিষ্টান্ন খরচ হয়ে যায়, চন্দ্ৰদ্বীপে আর খাবার উপযুক্ত লোক থাকে না ।
রামচন্দ্র । আমার শ্বশুরকে এখনই একটা চিঠি লিখে দিতে হচ্ছে। মন্ত্রী । কী লিখব ? ነ፡ d রমাই। লেখো, তোমার রাজত্ব এবং রাজকন্যা তোমারই থােক- জগতে শালা-ঈশ্বশুরের অভাব নেই ।
সকলে । হিঃ হিঃ হিঃ হিঃ হিঃ হিঃ ! হােঃ হেঃ হেঃ হেঃ ! ওঃ হােঃ হােঃ ! মন্ত্রী । তা বেশ, ঐ কথাই গুছিয়ে লেখা যাবে। রামচন্দ্র । আজই ও চিঠি রওনা করে দিয়ো ।

		 এই পাতা শেষ সম্পাদিত হয়েছে ১৬:৪৯টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







